
　〈俗之徒寡爽決取辨之流揚而先憂識微之士抑委曲活變之風行而守死執義之心灰至今言官猶以此病〉

　〈公而不知道以正行事山通濟聖人通天下之情達天下之變故能成天下之亹亹夫日有中旻時有季孟愚〉

　〈嘗竊觀今天下之才正德不如弘治弘治不如成化豈否泰消長生才有高下耶抑有之而未用耶用之而未〉

　〈盡耶觀空同之論閱世變者寧不重有感〉

丁丑〈正德十二年〉

正月　上獵于南海子

二月會試天下舉人命大學士　貴少詹事顧淸爲考試

官取倫以訓等三百五十人

三月廷試賜舒芬倫以訓崔桐進士及第出身有差

四月大學士靳貴罷

　〈先是辛未春貴主考會試言事者詆其家人受賄鬻題至是春貴方以病在吿旣而稱愈復出典會試益致群〉

　〈疑于是言官復醜詆之遂致仕〉

上微行至石經山湯峪山玉泉亭數日乃還石經山寺朱

寧所營建也窮極壯麗乃邀　上幸焉

六月左都御史彭澤落軄爲民

　〈時以兵部尙書王瓊劾其擅命遣人納幣土魯番後又許增添失信致啟邊釁故也澤累征流賊有功及是閣〉

　〈部大臣及言官多救之者命下多官會議户部尙書石玠禮部尙書毛澄等議以爲大夫出使于外苟有利于〉

　〈國家專之可也奏上朱寧嘗有憾于澤內批褫職爲民廵撫甘肅都御史李崑坐降參政兵備副使陳九疇亦〉

　〈爲民名臣錄云正德閒都御史彭澤常與言官論朱寧忿日〉

　〈吾恨不手刅此奴有白于大司馬王瓊者瓊以語寧且曰爲君致彼君私察之于是匿寧屛後澤過瓊瓊激怒〉

--

　〈之澤復大罵寧由是衛之建按彭濟物固一時剛拒數爲之才然經略哈密事則實不爲無過王瓊黨附權臣〉

　〈深搆澤罪株連九時固失之而當時廷臣一切庇澤遶胡尙書世寧奏議謂彭澤素懷忠勇身負經略乃亦苟〉

　〈且行事不終而還不爲無罪斯言確矣〉

南贑廵撫王守仁請䟽通鹽法初都御史陳金以流賊軍

餉立廠于贑州抽分廣鹽許至袁臨吉三府發賣起正德

六年至九年止至是守仁以勑諭有便宜處置語䟽請暫

行待地方平定之日停止從之○召大學士楊廷和還京

師先是廷和守制不出梁儲力請起之旣至儲遜廷和居

已上

　〈嘉靖初楊一淸在內閣薦起前大學士謝遷旣至衆謂一淸必遜謝居首相旣而不然人以此少之而多梁公〉

　〈之能讓〉

　〈霍韜曰嘉靖初言官聯䟽劾大學士梁儲假宸濠護衛兵請下獄正其罪公不辨惟曰余只致仕去已矣勿論〉

　〈戾濠衛兵事由也人曰是公大罪案何勿論乎公終不辨劾者猶不已久之始知與宸濠衛兵非公也實石齋〉

　〈楊公廷和也舊例凡閣下當制擬旨人親署衘著筆跡焉故不得誣移之他君子曰梁文康處楊不齋二事皆〉

　〈近厚號曰厚翁斯名稱情矣〉

詔許益秦藩封壤旣而不行時秦王䟽請陝之邊境益其

封壤朱寧江彬及幸臣者張忠輩皆受其賄助之請　上

許之兵部及科道交章執奏謂　太祖高皇帝有令禁兹

土不可畀藩封不可聽許　上曰朕念親親與之勿拒大

學士楊廷和當草制思念若遂草制畀地泰藩恐貽後虞

